
1. Sažetak programa 

Općina Ključ ovim dokumentom uspostavlja okvir za višegodišnji program sufinansiranja 

mjera energetske efikasnosti u stambenom sektoru, s posebnim fokusom na fasade i krovove, 

a opcionalno i stropove prema tavanu, vanjsku stolariju i zamjenu neefikasnih sistema 

grijanja. Dokument je koncipiran kao kombinacija projektnog prijedloga, operativnog 

priručnika i paketa nacrta akata koji su potrebni da program bude pravno, finansijski i 

administrativno provodiv. 

Predloženi model je zasnovan na principu da krajnji korisnik samostalno organizuje nabavku, 

izvođenje i finansiranje mjere, nakon čega Općina Ključ, po provedenoj tehničkoj i 

administrativnoj verifikaciji, refundira unaprijed definisani dio prihvatljivih troškova. Ovaj 

pristup je operativno jednostavan, budžetski pregledan i pogodan za postepeno povećanje 

budžeta, kao i za uključivanje vanjskih grant sredstava. 

Dokument je izrađen po logici operativnog modela koji je korišten u drugim općinama i 

gradovima sa područja FBiH, gdje su uređeni principi rada, finansijska konstrukcija, javni 

poziv, kriteriji, komisije, ugovor, zahtjev za refundaciju i minimalni tehnički zahtjevi. Posebno 

su opisani koncepti koji se odnose na refundacijski model, JIP strukturu, faze javnog poziva, 

maksimalne iznose sufinansiranja te minimalne tehničke zahtjeve za fasadu, krovne 

konstrukcije i druge (sekundarne) mjere energetske efikasnosti. 

Za potrebe Općine Ključ predlaže se da program u početnoj fazi bude planiran kao pilot 

instrument lokalne energetske politike u trajanju od pet godina, uz godišnje budžetiranje i 

mogućnost revizije iznosa, mjera i kriterija prije svakog javnog poziva. Time se omogućava 

da program ostane stabilan, a istovremeno dovoljno fleksibilan da se prilagodi tržišnim 

cijenama, interesu građana i dostupnim vanjskim izvorima sredstava. 

Ključni razvojni efekti programa očekuju se u šest pravca i to:  

1. smanjenje troškova grijanja za domaćinstva,  

2. popravljanje sveukupnog vizuelnog izgleda zgrada, a sa time i gradskih zona, 

3. stvaranje pretpostavki za uklanjanje privremenih skladišta ogrevnog drveta u okolini 

zgrada te davanje svrsishodnije namjene tog prostora (parking zona, zelene površine 

i sl.),  

4. smanjenje gubitaka energije i emisija zagađujućih materija (zaštita okoliša), 

5. rast angažmana lokalnih izvođača radova i dobavljača te  

6. jačanje institucionalnih kapaciteta Općine Ključ za vođenje složenijih programa 

energetske tranzicije. 

Element Predloženo rješenje Napomena 

Model isplate Refundacija nakon verifikacije 
Budžetski kontrolisan i lak za 
reviziju 

Osnovne mjere Fasada i krov/tavan 
Moguće proširenje po novim 
pozivima 

Intenzitet podrške Do 50% prihvatljivih troškova Uz maksimalne iznose po mjeri 

Ciljna grupa 
Vlasnici i suvlasnici stambenih objekata 
na području Općine Ključ 

Uz dokaz vlasništva i boravka 

Upravljanje 
JIP + komisija za stručnu ocjenu + 
komisija za žalbe 

Imenovanje posebnim aktima 

Planirani period 2026–2030 Godišnja revizija javnog poziva 

2. Uvod i svrha uspostavljanja programa 

Stambeni fond u Općini Ključ je u velikoj mjeri nastajao u periodu prije uvođenja savremenih 

standarda energetske efikasnosti. Posljedica toga je da veliki broj objekata kolektivnog 

stanovanja ima visoke toplotne gubitke kroz vanjske zidove, neizolovane ili nedovoljno 

izolovane krovove i tavane, dotrajalu stolariju i neefikasne sisteme grijanja. U takvim 

okolnostima građani plaćaju veće troškove grijanja, a zimski mjeseci donose povećano 

zagađenje zraka i pad komfora boravka. Objekti svojim vanjskim izgledom ostavljaju dojam 

jedne neuređenosti i degradiraju sveukupan izgled gradskih zona. 

Zbog zastarjelih sistema grijanja koji se pretežno zasnivaju na korištenju ogrevnog drveta, 

prostor oko zgrada se koristi kao privremeno skladište ogrevnog drveta. To negativno utječe 

na izgled okoliša, smanjuje korisnu površinu za parking i zelene površine. Osim toga, ovakvo 

korištenje prostora predstavlja potencijalnu opasnost od požara i širenja zaraznih štetočina 

kao što su miševi i zmije.  

Svrha programa nije samo pojedinačna pomoć domaćinstvima, nego i uspostavljanje trajnog 

lokalnog mehanizma kojim Općina Ključ može postepeno uticati na kvalitet stambenog fonda. 

Kada lokalna zajednica uvede pravila, tehničke pragove, transparentne kriterije i mehanizam 

sufinansiranja, energetska obnova prestaje biti sporadična i postaje dio planskog razvoja. 

Program definiše upravo takav okvir koji podrazumjeva principe rada, pripremu i način 

finansiranja projekata, verifikaciju i izvještavanje, uz detaljno uređenje javnog poziva, 

podobnosti objekata, tehničkih zahtjeva, komisija i procedure refundacije. Dokument je 

koncipiran za stanje stambenog fonda u Općini Ključ, uz prilagođavanje lokalnom 

administrativnom ustrojstvu, budžetskim mogućnostima i razmjerama stambenog fonda. 

U tom smislu, ovaj dokument ima tri povezane funkcije i to: 

1. obrazlaže zašto je program potreban i kako se uklapa u širi razvojni i klimatski okvir, 

2. detaljno opisuje operativni model po kojem će se sredstva planirati, dodjeljivati i 

kontrolisati te 

3. daje nacrte akata i obrazaca koji omogućavaju da nakon političke odluke o usvajanju 

program odmah uđe u fazu implementacije. 

Na ovaj način Općina Ključ će sistemski omogućiti slijedeće: 

• da se korisnicima omogući finansijski podsticaj za energetski efikasnije i kvalitetnije 

materijale, opremu i sisteme; 

• da se javna sredstva usmjere u mjere koje stvarno daju uštede, a ne u parcijalne i tehnički 

neadekvatne intervencije; 

• da se uspostavi transparentna procedura u kojoj se unaprijed zna ko može aplicirati, pod 

kojim uslovima i kako se odlučuje; 

• da Općina Ključ stekne platformu za kasnije uključivanje kapitalizacije iz vanjskih izvora 

kao što su UNDP, Fonda za zaštitu okoliša FBiH, federalnih i kantonalnih ministarstava te 

drugih donatora. 

 

3. Strateški i pravni okvir 

Program se zasniva na obavezama i razvojnim pravcima Bosne i Hercegovine i Federacije 

Bosne i Hercegovine u oblasti energetske efikasnosti, klimatskih promjena, zaštite okoliša i 

racionalne potrošnje energije. Modelom se naglašava da je podloga za uspostavljanje 

ovakvog instrumenta povezana s obavezama iz Ugovora o uspostavljanju Energetske 

zajednice, Direktivom o energetskoj efikasnosti 2012/27/EU, energetskim strategijama i 

razvojnim planovima na nivou USK, FBiH i BiH. 

Za Općinu Ključ to znači da lokalni program energetske efikasnosti nije izolovana budžetska 

subvencija, nego instrument kojim se lokalna samouprava uključuje u ostvarivanje viših ciljeva 

javne politike što je ključna pretpostavka za kapitalizaciju iz vanjskih izvora. Posebno je važno 

da se program oslanja na domaći budžet, ali ostavlja mogućnost dodatne kapitalizacije iz 

domaćih i međunarodnih izvora finansiranja. 

U normativnom smislu, program treba da bude vezan za sljedeće grupe propisa i planskih 

dokumenata: 

• Statut Općine Ključ i odredbe kojima se uređuju nadležnosti općinskog vijeća i načelnika; 

• Odluku o budžetu Općine Ključ za svaku budžetsku godinu i odgovarajuću ekonomsku 

klasifikaciju rashoda; 

• propise Federacije BiH i USK koji se odnose na građenje, energetsku efikasnost, zaštitu 

okoliša i budžetsko poslovanje; 

• Pravilnik o minimalnim zahtjevima za energetske karakteristike zgrada u Federaciji BiH; 

• relevantne strateške dokumente iz oblasti energetike, klimatskih promjena i lokalnog 

razvoja. 

Kako bi program imao punu pravnu sigurnost, preporučuje se sljedeća hijerarhija akata: prvo 

Općinsko vijeće usvaja Odluku o uspostavljanju programa i/ili prateći dokument; zatim 

načelnik donosi odluke o organizovanju JIP, raspisivanju javnog poziva i imenovanju 

komisija; nakon toga se objavljuje javni poziv sa prilozima; a po okončanju evaluacije 

donose se pojedinačne odluke o odobravanju sufinansiranja i odluke o 

dodjeli/refundaciji sredstava. 

Pregled osnova i akata 

Nivo Osnov / akt Funkcija u programu 

Međunarodni 
Energetska zajednica, okvir 
energetske efikasnosti EU 

strateška i razvojna podloga 

Federacija BiH 
Propisi o energetskim 
karakteristikama zgrada i tehničkim 
sistemima 

tehnički minimalni zahtjevi 

Općina Ključ Odluka o uspostavljanju programa 
osnivanje programa i ovlaštenje 
za provedbu 

Općina Ključ Program pravila, procedure i obrasci 

Načelnik Odluka o JIP i komisijama operativno provođenje 

Načelnik 
Zaključak o raspisivanju javnog 
poziva 

aktiviranje godišnjeg ciklusa 

 
 

 

 

 

 

 

 

 

 

 

 

 

 

 

 

 



Općina Ključ | Program sufinansiranja mjera energetske efikasnosti 2026-2030 

Stranica 7 

4. Analiza lokalnog konteksta za Općinu Ključ 

Općina Ključ ima izražen interes za modele lokalnog ekonomskog razvoja, unapređenje 

komunalne i društvene infrastrukture i pripremu projekata koji mogu kombinovati lokalna, 

kantonalna, federalna i međunarodna sredstva. U tom kontekstu program energetske 

efikasnosti ima dvostruku vrijednost na način da rješava konkretan problem stanovništva, a 

istovremeno predstavlja projektni instrument koji je lako predstaviti fondovima i donatorima. 

Za stambeni sektor u Općini Ključu je realno pretpostaviti nekoliko tipičnih profila objekata 

kolektivnog stanovanja: starije zgrade bez adekvatne fasadne izolacije i bez adekvatne 

krovne konstrukcije; zgrade sa djelimično uređenim krovom, ali bez adekvatne fasadne 

izolacije; zgrade sa starom drvenom stolarijom u zajedničkim dijelovima objekta; te zgrade 

koja koriste stare peći i kotlove na čvrsta goriva sa slabim stepenom korisnosti te kombinacij 

svih navedenih profila. U svim tim slučajevima najveći efekti se postižu kada se zahtijeva 

cjelovita i tehnički ispravna mjera, a ne parcijalna improvizacija. 

Posebno treba imati u vidu klimatske prilike i dužinu grijne sezone. U ovome modelu tehnički 

zahtjevi su formulisani za sjevernu klimatsku regiju, uz preporučene debljine izolacije od 

najmanje 7 cm za vanjske zidove, 10 cm za stropove prema tavanu i 10 cm za kose krovove, 

kao i zahtjeve za energetski efikasnu stolariju, sisteme grijanja i krovne konstrukcije. Takvi 

pragovi su razuman polazni minimum za Ključ, uz mogućnost da se u javnom pozivu postrože 

ukoliko budžet i interes opravdavaju viši standard. 

Socijalni aspekt programa je jednako važan kao i tehnički. Energetski neefikasan objekat 

najviše pogađa domaćinstva sa nižim prihodima jer ista troše veći dio kućnog budžeta na 

grijanje i održavanje. Zbog toga se u metodologiji bodovanja preporučuje da se dio bodova 

veže za socijalne okolnosti, broj članova domaćinstva, prisustvo penzionera, djece ili osoba 

sa invaliditetom, ali bez narušavanja tehničke logike programa. Drugim riječima, socijalni 

kriterij može pojačati prioritet, ali ne smije legitimisati tehnički neadekvatnu intervenciju. 

Lokalizacija objekata isto podjednako određuje prioritet u javnom pozivu zbog popravljanja 

sveukupnog izgleda gradskih zona, stvaranju pretpostavki za bolje korištenje prostora oko 

zgrada kao i smanjenju rizika o požara i štetočina. Ova činjenica je u skladu sa opredijeljenjem 

Općine Ključ da strateška grana razvoja predstavlja i turizam te popravljanje vizuelnog izgleda 

zgrada će doprinijeti svukupnom turističkom ambijentu u gradskim zonama. 

4.1. Tipični problemi na objektima 

Tipični problem na objektima kolektivnog stanovanja se mogu definisati na slijedeći način: 

• veliki gubici toplote kroz pune zidove bez termoizolacije, 

• fasade sa vidljivom degradacijom vanjske fasadne plohe što dovodi u pitanje sigurnosni 

aspekt u zoni kretanja oko objekata, 

• izrazito nepovoljan sveukupni izgled objekata i prostora oko istih u gradskim zonama, 

• hladan ili nedovoljno izolovan tavanski prostor i potkrovlje, 

• neadekvatna zaptivenost prozora i vrata, kondenzacija i propuh, 

• stari sistemi grijanja sa visokom potrošnjom goriva, slabom regulacijom temperature te 

postojanja skladišta za energente u prostoru između zgrada koje se mogu pretovoriti u 

puno smislenije prostorne cjeline kao što su zelene površine sa mobilijarom ili parking 

prostor i 

• parcijalne sanacije koje ne otklanjaju toplotne mostove i ne daju mjerljive efekte. 

4.2. Razvojni potencijal programa za lokalnu ekonomiju 

Svaki javni poziv ovog tipa neposredno aktivira lokalno tržište građevinskih radova i opreme. 

Građani pribavljaju ponude, angažuju majstore, kupuju fasadne sisteme, stolariju, peći ili 

toplotne pumpe, a budžetska sredstva Općine ulaze u realni sektor uz jasan rezultat na 

terenu. To program čini pogodnim i iz ugla ekonomske politike, posebno ako se obezbijedi 

široka informisanost i dovoljno dugi rokovi za prijavu. 

Zbog toga dokument preporučuje da Općina Ključ javno komunicira program ne samo kao 

subvenciju građanima nego i kao razvojnu mjeru koja pokreće lokalne izvođače, projektante, 

trgovce materijalom i servisere. Na taj način se stvara i dodatna politička i javna podrška za 

postepeno povećavanje budžeta programa. 

5. Opći i posebni ciljevi programa 

Opći cilj programa je povećanje energetske efikasnosti stambenih objekata na području 

Općine Ključ kroz uspostavljanje trajnog, transparentnog i finansijski održivog mehanizma 

sufinansiranja mjera na fasadama objekata, krovnim konstrukcijama te ostalim tehničkim 

sistemima. 

5.1. Posebni ciljevi 

Posebni ciljevi programa mjera energetske efikasnosti za Općinu Ključ su slijedeći: 

• smanjenje potrošnje energije i troškova grijanja u domaćinstvima, 

• popravljanje sveukupnog vizuelnog izgleda gradskih zona, 

• sigurnost građana u zoni kretanja oko objekata, 

• smanjenje emisija čvrstih čestica i gasova sa efektom staklene baste (zaštita okoliša), 

• povećanje komfora stanovanja i smanjenje problema vlage, kondenzacije i propuha, 

• podsticanje ugradnje kvalitetnijih materijala i opreme sa boljim energetskim 

karakteristikama, 

• jačanje institucionalnih kapaciteta Općine Ključ za upravljanje programima energetske 

tranzicije i 

• stvaranje lokalnog projektnog okvira koji je podoban za dodatno finansiranje od strane 

fondova i donatora. 

 

5.2. Operativni ciljevi u prvom petogodišnjem ciklusu 

Za period 2026–2030 preporučuje se da program bude postavljen sa mjerljivim operativnim 

pokazateljima koji se mogu godišnje pratiti i po potrebi revidirati. 

Pokazatelj Ciljna vrijednost Komentar 

Broj podržanih stambenih objekata u pet 
godina 

77 
zavisno od godišnjeg budžeta i 
strukture mjera 

Učešće mjera na vanjskim dijelovima 
objekta 

najmanje 80% 
programa 

fasade, stolarija i krovovi 

Učešće vanjskih sredstava u ukupnoj 
kapitalizaciji 

20–40% cilj za drugu i naredne godine 

Prosječni intenzitet podrške po korisniku do 50% uz plafone po mjeri 

Godišnji izvještaj o učincima 100% realizovan 
obavezan izvještaj prema vijeću i 
načelniku 

6. Obuhvat programa i prihvatljive mjere 

Model iz drugih općina i gradova sa područja FBiH razlikuje mjere za porodične kuće i mjere 

za stanove u objektima kolektivnog stanovanja. Za područje Općine Ključ se preporučuje 

dominantno definisanje mjera za objekte kolektivnog stanovanja. Javni poziv precizno 

omogućava da se odredi šta je prihvatljivo po vrsti objekta, uz zasebne budžete i rang-liste 

po mjerama. U početnoj fazi program treba biti fokusiran na mjere koje daju najveće efekte i 

za koje postoji tržišna spremnost. 

6.1. Pregled svih potencijalnih mjera energetske efekasnosti za objekte kolektivnog stanovanja 

Na osnovu prethodno iznesenih razmatranja za stambeni fond sa područja Općine Ključ 

preporučuju se slijedeće mjere energetske efikasnosti: 

• P.1. termoizolacija vanjskih zidova  

• P.2. rekonstrukcija krovova 

• P.3. energetski auditi. 

• S.1. zamjena vanjske stolarije i bravarije; 

• S.2. termoizolacija stropova prema tavanu; 

• S.3. termoizolacija kosih krovova za grijano stambeno potkrovlje; 

• S.4. ugradnja peći i kotlova na pelet, gdje je tehnički i pravno primjenjivo i 

• S.5. ugradnja toplotnih pumpi. 
***P - primarne S – sekundarne (potencijalne) 

 

6.2. Pravilo o parcijalnim intervencijama 

U modelima drugih općina i gradova sa područja FBiH izričito je naglašeno da se putem 

programa ne sufinansiraju parcijalne intervencije koje ne mogu postići stvarni efekat 

energetske efikasnosti (na primjer djelimično utopljavanje jedne etaže ili dijela etaže kada 

ostatak ovojnice ostaje neobrađen i stvara izražene toplotne mostove). To pravilo je u cijelosti 

je zadržano u programu energetske efikasnosti i za Općinu Ključ. 

Zbog toga javni poziv treba precizno definisati šta se smatra prihvatljivim obuhvatom mjere. 

Kod fasade to znači cjelovito tretiranje relevantne fasadne plohe ili objekta u mjeri potrebnoj 

da se izbjegne tehnički neispravna sanacija, kod krova i tavana to znači završena i 

funkcionalna slojevita konstrukcija, kod stolarije to znači da se ugrađuju proizvodi sa 

odgovarajućim atestima a kod sistema grijanja da postoji cjelovit funkcionalni sistem, a ne 

samo parcijalna nabavka bez instalaterske i projektne logike. 

 

 



Općina Ključ | Program sufinansiranja mjera energetske efikasnosti 2026-2030 

Stranica 11 

7. Finansijski model, kapitalizacija i izvori finansiranja 

Osnovu modela čini refundacija dijela troškova nakon što korisnik samostalno zatvori 

finansijsku konstrukciju, izvede radove i dokaže njihovu usklađenost sa ugovorom i tehničkim 

zahtjevima. Takav model ima više prednosti koje se ogledaju u tome da Općina Ključ ne 

preuzima rizik avansnog plaćanja prema izvođačima, smanjuje se prostor za moguće 

zloupotrebe, a budžetska sredstva se isplaćuju tek kada je mjera stvarno izvedena. 

Za Općinu Ključ se preporučuje da osnovni intenzitet podrške bude do 50% prihvatljivih 

troškova uz definisanje gornjih granica (tzv. “plafona”) po pojedinoj mjeri i uz pravo Općine 

Ključ da po svakom javnom pozivu odredi raspoloživi budžet po mjeri. Time se program može 

fino podešavati: ako je fokus jedne godine na fasadama, veći dio sredstava usmjerava se na 

P.1 a ako je interes za grijanje i dekarbonizaciju veći, što može biti uslovljeno vanjskim 

izvorima finansiranja onda se javni poziv fokusira na mjere iz “S” segmenta. 

Preporučuje se da maksimalni iznosi sufinansiranja iznose do 10.000 KM za vanjske zidove 

i krovne konstrukcije i do 1.000 KM za energetske audite po objektu. Za ostale mjere 

energetske efikasnosti u zavisnosti od eventualnog finansiranja iz vanjskih izvora godišnjom 

revizijom programa će se utvrđivati maksimalne vrijednosti za svaku od potencijalnih mjera 

energetske efikasnosti. Za Općinu Ključ je opravdano koristiti iste iznose kao početni okvir, 

uz mogućnost revizije zbog tržišnih cijena i raspoloživog budžeta. 

7.1. Predloženi plafoni za Općinu Ključ 

U narednoj tabeli su predstavljeni maksimalni iznosi sredstava za primarne i sekundarne 

mjere energetske efikasnosti. 

Šifra Mjera Intenzitet Maksimalni iznos 

Primarne mjere energetske efikasnosti 

P.1. Termoizolacija vanjskih zidova do 50% 10.000 KM 

P.2. Rekonstrukcija krovova do 50% 10.000 KM 

P.3. Energetski auditi do 50% 1.000 KM 

Sekundarne (potencijalne) mjere energetske efikasnosti 

S.1. Stolarija za stanove do 50% 5.000 KM 

S.2. Termoizolacija stropa prema tavanu do 50% 5.000 KM 

S.3. Peć ili kotao na pelet do 50% 1.000 KM 

S.4. Termoizolacija kosog krova do 50% 5.000 KM 

S.5. 
Toplotna pumpa zrak-zrak, zrak-voda / voda-voda / zemlja-
voda 

do 50% 1.000 KM 

7.2. Napomene za finansijsko upravljanje 

U nastavku su navedene ključne napomene i preporuke koje treba uzeti u obzir prilikom 

finansijskog upravljanja ovim programom: 

• ako korisnik pređe maksimalni iznos koji Općina priznaje, razliku snosi samostalno u 

punom iznosu; 

• ako je ukupna investicija unutar definisanog plafona, trošak se dijeli prema odobrenom 

procentu sufinansiranja; 

• Općina zadržava pravo da ograniči priznavanje jediničnih cijena ako dostavljene fakture 

očigledno odstupaju od tržišnih uslova; 

• kod mjera sistema grijanja može se priznati i dio projektno-tehničke dokumentacije, do 

limita koji odredi javni poziv; 

• za svaku godinu donosi se poseban finansijski plan sa raspodjelom po mjerama. 

7.3. Izvori kapitalizacije 

Za učinkovitu realizaciju planiranih mjera i postizanje ciljeva programa, ključno je uspostaviti 

jasnu finansijsku strukturu i definirati sve potenacijalne izvore kapitalizacije koji su navedeni 

u nastavku a to su: 

• budžet Općine Ključ kao inicijalna kapitalizacija; 

• sredstva Fonda za zaštitu okoliša Federacije BiH; 

• sredstva resornih federalnih i kantonalnih ministarstava; 

• grant sredstva razvojnih agencija i međunarodnih partnera; 

• IPA, WBIF i srodni evropski instrumenti; 

• razvojne banke i finansijske institucije za kasniji programski rast. 

8. Institucionalna struktura i upravljanje programom 
Programom se predviđa da poslove funkcionisanja istog obavlja Jedinica za implementaciju 

programa (JIP), uz mogućnost tehničke pomoći donatora ili vanjskih eksperata. Ključno je da 

program ima jasno definisan upravljački centar, ali i da ne zavisi od samo jednog službenika 

ili jedne službe. 

JIP treba biti međuslužbeni tim koji objedinjuje razvojnu, pravnu, finansijsku i tehničku 

dimenziju programa. Time se osigurava da javni poziv bude dobro pripremljen, da ocjenjivanje 

bude zakonito i tehnički utemeljeno, da se ugovori i refundacije provode uredno i da se prema 

vijeću i načelniku dostavljaju kvalitetni izvještaji. 

Preporučuje se da načelnik imenuje koordinatora JIP-a i najmanje tri člana iz općinskih službi, 

uz mogućnost angažovanja vanjskog stručnog lica za oblast građevinarstva, mašinskih 

instalacija ili energetskih sistema kada to bude potrebno. Uloga vanjskog stručnjaka je 

savjetodavna i evaluaciona, dok odgovornost za službene akte ostaje na općinskim organima. 

8.1. Preporučena struktura JIP 

U narednoj tabeli je predstavljena organiazciona struktura JIP-a sa definisanim ključnim 

obavezama. 

Pozicija / uloga Predloženi profil Ključne obaveze 

Koordinator JIP 
rukovodeći službenik ili stručni 
saradnik, savjetnik i sl. 

planiranje ciklusa, koordinacija, 
potpisni tok, izvještavanje 

Pravni član pravnik iz nadležne službe 
provjera akata, ugovora, prigovora i 
usklađenosti procedure 

Finansijski član službenik za budžet/finansije 
kontrola raspoloživih sredstava, 
refundacija, izvještaji 

Tehnički član 
građevinski/arhitektonski ili 
mašinski profil 

ocjena tehničke podobnosti i 
terenske verifikacije 

Administrativna podrška protokol / administrativni referent 
evidencije, prijem prijava, arhiviranje i 
komunikacija 

8.2. Komisije 

Program predviđa najmanje dvije komisije i to: 

1. komisiju za stručnu ocjenu i odabir objekata te 

2. komisiju za žalbe.  

Takav raspored je važan radi transparentnosti i radi razdvajanja tehničko-administrativnog 

bodovanja od odlučivanja po pravnim lijekovima. 

Za Općinu Ključ se preporučuje da komisija za stručnu ocjenu ima neparan broj članova, po 

mogućnosti tri ili pet, uz obavezno prisustvo najmanje jednog tehničkog člana. Komisija za 

žalbe može biti posebno imenovano tijelo ili se, ako je pravno i organizacijski opravdano, 

može vezati za postojeću komisiju vijeća, ali je poželjno da bude izdvojena iz prvostepenog 

ocjenjivanja. 

Komisija za stručnu ocjenu i odabir ima zadatak da provjerava formalnu potpunost, opće 

kriterije, tehničke kriterije i predlaže rang-liste. 

Komisija za žalbe ima zadatak da odlučuje o blagovremenim i dopuštenim prigovorima na 

rang-liste i proceduru. 

Članovi komisija potpisuju izjavu o odsustvu sukoba interesa prije početka rada. 

9. Operativni tok programa 

Programom je definisana procedura modela sažeta kroz slijed: objava javnog poziva, prijava 

građana, evaluacija, vizuelna verifikacija, objava konačne liste, potpisivanje ugovora, 

implementacija mjera, zahtjev za refundaciju i isplata.  

Faza Naziv Opis 

Faza 1 
Budžetiranje i priprema 
godišnjeg plana 

Općinsko vijeće i načelnik obezbjeđuju sredstva i potvrđuju 
osnovne parametre javnog poziva. 

Faza 2 
Donošenje akata i objava 
javnog poziva 

Načelnik donosi zaključak o raspisivanju, JIP objavljuje tekst i 
priloge. 

Faza 3 Prijem prijava 
Prijave se zaprimaju u roku od najmanje 15, a najviše 60 dana 
ili prema odluci iz poziva. 

Faza 4 
Administrativna i tehnička 
ocjena 

Komisija provodi pregled dokumentacije, bodovanje i 
preliminarnu rang-listu. 

Faza 5 
Terenska verifikacija po 
potrebi 

Za visoko rangirane prijave i tehnički osjetljive mjere 
provjerava se stvarno stanje objekta. 

Faza 6 
Objava konačne rang-liste i 
prigovori 

Omogućava se rok za žalbu, nakon čega lista postaje 
konačna. 

Faza 7 Potpisivanje ugovora 
Korisnik preuzima obavezu da u roku realizuje mjeru i podnese 
dokaznu dokumentaciju. 

Faza 8 Izvođenje radova 
Korisnik samostalno finansira i organizuje radove u skladu s 
ugovorom. 

Faza 9 
Zahtjev za refundaciju i 
verifikacija 

JIP vrši pregled računa, atesta, fotografija i stanja na terenu. 

Faza 10 
Odluka o dodjeli sredstava i 
isplata 

Na osnovu kompletne verifikacije vrši se refundacija ili se 
zahtjev odbija uz obrazloženje. 

 

9.1. Preporučeni rokovi 

Program energetske obnove stambenog fonda Općine Ključ osmišljen je s ciljem unapređenja 

kvalitete postojećeg stambenog fonda kroz pravednu i transparentnu dodjelu sredstava uz 

jasno definirane uvjete i preporučene rokove provedbe i to: 

• priprema javnog poziva: 15–30 dana od usvajanja godišnjeg finansijskog plana; 

• rok za prijavu: 21–45 dana, osim ako se iz opravdanih razloga odredi drugačije; 

• pregled i preliminarno bodovanje: 15–30 dana od zatvaranja poziva; 

• rok za prigovor: 5 dana od objave preliminarne liste; 

• rok za realizaciju mjera nakon ugovora: 60–120 dana, u zavisnosti od vrste mjere i sezone 

u pravilu se mogu i produžiti ako postoje elementi više sile ili opravdani objektivni razlozi 

a za što se od strane JIP pravi prijedlog za izradu aneksa ugovora u dijelu koji se odnosi 

na rok za izvođenje radova; 

• rok za podnošenje zahtjeva za refundaciju: u pravilu 15 dana po završetku radova. 

10. Prihvatljivost objekata i korisnika 

Program precizira koje kategorije objekata nisu podobne za sufinansiranje a to su:  

1. objekti u kojima aplikant nije vlasnik ili suvlasnik,  

2. devastirani ili strukturno neispravni objekti,  

3. noviji objekti koji već ispunjavaju minimalne zahtjeve energetske efikasnosti osim kada 

se mijenja neefikasan sistem grijanja,  

4. objekti koji nisu usklađeni s planskim dokumentima,  

5. te objekti u suvlasništvu bez potrebnih saglasnosti. 

Osnovna logika je jednostavna a to je da javna sredstva treba usmjeriti na postojeći stambeni 

fond kojem je energetska obnova zaista potrebna, a ne na novogradnju, pravno sporne 

objekte ili djelimične sanacije bez funkcionalnog efekta. Prihvatljivost mora biti jasno 

dokazana kroz dokumentaciju, a ne samo izjavom aplikanta. 

10.1. Prihvatljivi korisnici 

Program energetske efikasnosti Općine Ključ smatra slijedeće korisnike prihvatljivim i to: 

• vlasnici ili suvlasnici stanova u objektima kolektivnog stanovanja, kada je mjera tehnički 

primjenjiva; 

• korisnici koji u predmetnom objektu stvarno borave ili ga koriste kao primarno stanovanje, 

osim ako javni poziv drugačije precizira; 

• korisnici koji dostave potpunu dokumentaciju i prihvate uslove javnog poziva. 

10.2. Neprihvatljivi objekti i situacije 

Program energetske efikasnosti Općine Ključ smatra slijedeće korisnike ne prihvatljivim i to: 

• fizička lica - vlasnici ili suvlasnici individualnih stambenih objekata (kuće) na području 

Općine Ključ; 

• objekti bez dokaza vlasništva ili potrebnih saglasnosti suvlasnika; 

• objekti sa ozbiljnim konstruktivnim oštećenjima koja prethodno treba sanirati; 

• objekti novije gradnje koji već zadovoljavaju minimalne energetske zahtjeve, osim za 

zamjenu neefikasnog grijanja; 

• objekti u izgradnji, osim ako javni poziv izričito dopušta pojedine mjere sistema grijanja; 

• parcijalne intervencije koje ne daju funkcionalan efekat energetske efikasnosti. 

10.3. Obavezna dokumentacija uz prijavu 

U narednoj tabeli su predstavljeni dokumenti za koje je određen status i svrha koji će se 

koristiti kod javnog poziva. 

Dokument Obaveznost Svrha 

Prijavni obrazac obavezno 
osnovni podaci o korisniku, objektu i 
mjeri 

Dokaz vlasništva / suvlasništva po pozivu, zavisno od mjere EE pravni osnov za apliciranje 

CIPS / potvrda o prebivalištu ili 
izjava 

po pozivu, zavisno od mjere EE dokaz veze korisnika sa objektom 

Predmjer, predračun ili ponuda obavezno procjena troška i obuhvata mjere 

Fotografije postojećeg stanja obavezno početna tehnička evidencija 

Saglasnost suvlasnika kada je primjenjivo pravna valjanost zahvata 

Projektna dokumentacija za određene sisteme grijanja tehnička ispravnost sistema 

11. Minimalni tehnički zahtjevi 

Minimalni tehnički zahtjevi predstavljaju srce programa jer određuju šta Općina Ključ zapravo 

želi podsticati. Programom je definisano da projekti moraju zadovoljiti minimalne tehničke 

propise i uslove iz oblasti toplotne zaštite objekata, tehničkih sistema grijanja i hlađenja, 

građenja, sigurnosti na radu i drugih relevantnih propisa. Za program za Općinu Ključ to znači 

da se javni novac ne dodjeljuje samo za bilo kakav građevinski zahvat, nego za zahvat koji je 

tehnički korektan i mjerljivo unapređuje energetske karakteristike objekta. 

Posebno je korisno što su definisane preporučene debljine izolacije i maksimalni koeficijenti 

toplotne provodljivosti i prolaza toplote. Takve smjernice smanjuju prostor za nejasnoće 

između korisnika, izvođača i općine, a komisiji daju objektivnu osnovu za ocjenu. 

11.1. Građevinski dijelovi objekta 

U nastavku su predstavljeni građevinski dijelovi objekta i minimalni tehnički pragovi 

energetske efikasnosti. 

Šifra Mjera Minimalni prag Dodatna napomena 

P Vanjski zidovi izolacija najmanje 7 cm 
EPS ili kamena vuna odgovarajuće 
provodljivosti 

S 
Strop prema 

tavanu 
izolacija najmanje 10 cm 

poželjna zaštita od vjetra i 
odgovarajuća parna brana 

S Kosi krov izolacija najmanje 10 cm 
cjelovit slojeviti sistem za grijano 
potkrovlje 

S Stolarija 
okvir i ostakljenje prema minimalnim 
U-vrijednostima 

atesti i tehnička specifikacija su 
obavezni 

Kod termoizolacije vanjskih zidova treba insistirati na sistemskom pristupu koji podrazumjeva 

završni fasadni sloj sa definisanjem spektra mogućih boja, mrežica, ljepilo, sidrenje gdje je 

potrebno, obrada špaleta i rješavanje svih kontaktnih tačaka sa olucima, gromobranskim 

instalacijama i drugim elementima. Kod stropa prema tavanu ili kosog krova mora biti jasno 

prikazana potpuna slojevitost sistema, uključujući parnu branu, zaštitu izolacije i završnu 

obradu ako je ista potrebna. 

Za stolariju se vrednuju karakteristike okvira i ostakljenja. Preporučeni maksimalni koeficijenti 

prolaza toplote su približno Uf ≤ 1,30 W/m²K za PVC okvir, Ug ≤ 1,10 W/m²K za ostakljenje i 

U ≤ 0,90 W/m²K za roletne, dok se za aluminijum prihvata profil sa prekinutim termičkim 

mostom i odgovarajućim višeslojnim ostakljenjem. Javni poziv Općine Ključa treba zadržati 

suštinu tih zahtjeva, a detaljnije tehničke karakteristike navesti u posebnom prilogu 

javnog poziva. 

11.2. Sistemi grijanja i hlađenja 

Prihvatljivim tehničkim sistemima smatra peći i kotlove na pelet te toplotne pumpe, uz jasno 

upućivanje na standarde koje ta oprema mora ispuniti. Time se osigurava da se ne 

subvencionira bilo kakva oprema, nego ona koja ima dokazane performanse, sigurnost i 

ekološke karakteristike. 

Za peći i kotlove na pelet preporučuje se zadržavanje zahtjeva da kotlovi u zasebnim 

kotlovnicama zadovoljavaju BAS EN 303-5:2013, minimalno klasa 5, te da peći u grijanim 

prostorima zadovoljavaju BAS EN 14785:2009. Za toplotne pumpe treba zadržati zahtjev 

energetske klase A i minimalne performanse koje javni poziv može precizirati po tipu sistema 

i temperaturnom režimu. 

Vrsta sistema Minimalni standard / uslov Komentar za javni poziv 

Peć / kotao na pelet 
odgovarajući BAS EN standard; klasa 
5 gdje je primjenjivo 

obavezna tehnička specifikacija i 
dokaz o ugrađenoj opremi 

Toplotna pumpa zrak-zrak 
energetska klasa A; odgovarajuće 
performanse grijanja/hlađenja 

obavezan dokaz o nominalnim 
performansama 

Toplotna pumpa zrak-voda / 
voda-voda / zemlja-voda 

energetska klasa A; SCOP/SEER 
pragovi prema pozivu 

poželjna projektna dokumentacija i 
integrisani sistem 

11.3. Tehnički prilog javnog poziva 

Preporuka je da Općina Ključ uz svaki javni poziv objavi i tehnički prilog sa sažetim 

minimalnim zahtjevima, primjerima prihvatljivih sistema i listom dokumentacije koju korisnik 

mora dostaviti prilikom refundacije. Time se smanjuju žalbe i ubrzava verifikacija. 

12. Metodologija ocjenjivanja i rangiranja prijava 

Ocjenjivanje se sastoji od općih kriterija, tehničkih kriterija i konačne ocjene, pri čemu se za 

svaku mjeru može formirati posebna rang-lista. Na ovaj način se sprečava da jedna skupa ili 

specifična mjera potisne drugu, a istovremeno se zadržava uporedivost prijava unutar iste 

vrste zahvata. 

Metodologija treba biti unaprijed objavljena kao sastavni dio javnog poziva. Bodovna skala 

mora biti dovoljno jednostavna da građani mogu razumjeti šta im donosi prednost, ali i 

dovoljno precizna da komisija može objektivno razlikovati kvalitetnije, potrebnije i socijalno 

osjetljivije prijave. 

12.1. Predložena struktura bodovanja 

Predložena struktura i svrha bodovanja je predstavljena u narednoj tabeli. 

Kriterijska grupa 
Max 

bodova 
Primjeri elemenata Svrha 

Formalna i opća 
prihvatljivost 

eliminatorno 
potpuna dokumentacija, vlasništvo, 
podobnost objekta 

ulazak u bodovanje 

Energetski značaj mjere 30 
obim gubitaka, cjelovitost zahvata, 
očekivani efekat 

prioritet stvarnim 
uštedama 

Tehnička kvaliteta 
rješenja 

30 
usklađenost sa minimalnim zahtjevima i 
kvalitet ponude 

sprječavanje loših 
izvedbi 

Socijalni i demografski 
kriteriji 

20 
broj članova domaćinstva, penzioneri, 
osjetljive kategorije 

pravednija 
raspodjela 

Lokalni razvojni element 
i lokacija objekta 

20 
spremnost realizacije, urednost 
dokumentacije, gradska zona 

operativna 
izvedivost i 
fokusiranost na 
jezgro grada 

 

12.2. Preporučena pravila ocjenjivanja 

Kako bi se osigurala transparentnost, učinkovitost i usmjerenost javnih sredstava prema 

postizanju stvarnih ušteda i poticanju kvalitetnih rješenja, preporučuju se sljedeća pravila 

ocjenjivanja za odabir korisnika i mjera u okviru programa Općine Ključ: 

• nepotpune prijave ne idu u bodovanje dok se ne izvrši dopuna, ako je dopuna 

dopuštena; 

• svaka mjera može imati zasebnu rang-listu i zaseban budžet; 

• prednost imaju cjelovite i tehnički jače intervencije nad parcijalnim zahvatima; 

• kod istog broja bodova prednost može imati prijava sa nižim prihvatljivim troškom po 

jedinici efekta ili prijava ranije zaprimljena, ako to javni poziv predvidi; 

• komisija mora voditi zapisnik o svakoj fazi pregleda i bodovanja. 

12.3. Terenska verifikacija kao dio ocjene 

Za određene mjere, posebno kada postoji sumnja u stvarno stanje objekta ili u obuhvat 

zahvata, komisija treba provesti terenski obilazak prije zaključenja konačne liste. Terenska 

verifikacija ne treba biti formalnost; ona služi da se potvrdi da objekat zaista odgovara prijavi, 

da je mjera tehnički primjerena i da ne postoje skriveni razlozi zbog kojih bi refundacija kasnije 

bila problematična. 

13. Ugovaranje, kontrola i refundacija 

Nakon konačne rang-liste slijedi faza ugovaranja. Ugovor je ključni dokument jer njime nastaje 

individualni odnos između Općine Ključ i korisnika sredstava. Ugovor reguliše predmet 

sufinansiranja, obavezu korisnika da o vlastitom trošku provede mjeru u skladu sa minimalnim 

tehničkim uslovima, rok za realizaciju, način dokazivanja izvedenih radova i pravo općine da 

izvrši verifikaciju. 

Za Općinu Ključ ugovor treba sadržavati najmanje: identifikaciju korisnika i objekta, tačnu 

mjeru ili više mjera koje su odobrene, maksimalni iznos refundacije, rok za realizaciju, listu 

dokumentacije za zahtjev za refundaciju, obavezu omogućavanja terenske kontrole, razloge 

za odbijanje isplate i odredbe o povratu sredstava u slučaju netačnih podataka ili zloupotrebe. 

13.1. Zahtjev za refundaciju 

Uz zahtjev za refundaciju dostavljaju se računi za implementirane mjere, računi za projektnu 

dokumentaciju gdje je tražena, tehnička specifikacija i atesti ugrađenih materijala i opreme, 

te fotografije objekta i opreme nakon izvedenih radova. U javnom pozivu Općine Ključ se 

preporučuje da bude propisano slijedeće: 

• fiskalni i/ili drugi prihvatljivi računi za materijal, opremu i izvođenje radova; 

• atesti, izjave o svojstvima, tehnički listovi ili certifikati ugrađenih materijala i uređaja; 

• fotografije završnog stanja koje jasno prikazuju obuhvat mjere; 

• projektna dokumentacija i dokaz o plaćanju, kada je bila obavezna; 

• potvrda banke ili broj računa korisnika za isplatu refundacije. 

13.2. Verifikacija prije isplate 

JIP i/ili tehnička komisija provjeravaju da li su radovi izvedeni u skladu sa ugovorom i 

minimalnim tehničkim zahtjevima. Ako utvrde da su dokumentacija i stanje na terenu uredni, 

predlaže se donošenje odluke o dodjeli sredstava i vrši se isplata. Ako se utvrde nedostaci, 

korisniku se može dati razuman rok za dopunu izvedenih radova ili se zahtjev odbija, zavisno 

od prirode nedostatka. 

Općina treba zadržati pravo da ograniči priznavanje troškova po jediničnim cijenama kada su 

iste očigledno više od tržišnih, kao i da ne prizna troškove koji nisu direktno vezani za 

odobrenu mjeru. Ovo je posebno važno kod složenijih ponuda gdje se uz osnovnu mjeru 

pokušavaju uključiti i radovi koji nisu predmet poziva. 

13.3. Odluka o dodjeli sredstava i isplata 

Po pozitivno okončanoj verifikaciji donosi se pojedinačna odluka o dodjeli sredstava za 

sufinansiranje. Odluka treba sadržavati pravni osnov, ime korisnika, adresu objekta, vrstu 

mjere, priznati trošak, procenat sufinansiranja i konačan iznos refundacije. Isplata se vrši na 

račun korisnika iz budžetske stavke predviđene za program. 

14. Praćenje učinaka, izvještavanje i evaluacija 

Program ne završava isplatom refundacije. Da bi imao razvojni smisao, mora se pratiti koliko 

je objekata podržano, koje mjere dominiraju, koliki je iznos angažovanih privatnih sredstava, 

gdje postoje administrativna uska grla i kakvi se efekti mogu procijeniti u smislu uštede 

energije i smanjenja emisija. 

Program predviđa izvještavanje o rezultatima i učincima modela. Za program Općine Ključ se 

preporučuje sistem praćenja sa dva nivoa i to:  

1. operativni godišnji izvještaj JIP za načelnika i Općinsko vijeće te 

2. zbirni evaluacioni pregled po isteku trogodišnjeg ili petogodišnjeg ciklusa. 

Pokazatelj Izvor podatka Periodika 

Broj prijava i broj odobrenih 
korisnika 

zapisnici komisije i odluke godišnje 

Ukupan iznos refundiranih 
sredstava 

finansijski izvještaji godišnje 

Procijenjeni privatni udio ulaganja zahtjevi za refundaciju godišnje 

Struktura mjera po vrstama JIP baza podataka godišnje 

Broj odbijenih zahtjeva i najčešći 
razlozi 

zapisnici i odluke godišnje 

Sažeta procjena energetskih 
efekata 

tehnička analiza uzorka projekata periodično 

15. Analiza rizika i mjere ublažavanja 

Svaki lokalni grant-program nosi tehničke, finansijske i administrativne rizike. Njihovo 

unaprijed prepoznavanje omogućava da se program i javni poziv napišu dovoljno precizno da 

se problemi svedu na minimum. 

Rizik Opis Vjerovatnoća Mjera ublažavanja 

Nizak interes građana 
slaba informisanost ili 
previše složena 
dokumentacija 

srednja 
info dani, jasni obrasci i 
promocija 

Previsoke tržišne cijene 
nagli rast cijena materijala 
i opreme 

srednja 
godišnja revizija plafona i 
jediničnih cijena 

Spora administracija 
velik broj prijava i 
ograničen kapacitet službi 

srednja 
JIP tim, jasni rokovi i 
kontrolne liste 

Tehnički neadekvatne 
prijave 

nepotpune ponude i loše 
definisan obuhvat 

visoka 
tehnički prilog i obavezni 
predmjeri 

Žalbe i sporovi 
nezadovoljstvo 
rangiranjem ili odbijanjem 

srednja 
transparentno bodovanje 
i obrazložene odluke 

Neusklađena izvedba 
radova 

radovi različiti od 
odobrene prijave 

srednja 
terenska verifikacija i 
ugovorne sankcije 

 

16. Finansijske projekcije za period 2026–2030 

Radi planiranja budžeta i komunikacije sa vijećem korisno je prikazati nekoliko scenarija 

kapitalizacije. U ovoj fazi dokument ne nameće obavezujuće iznose, nego daje projekciju koja 

pokazuje šta program realno može postići pri različitim nivoima godišnjeg izdvajanja. 

Početni preporučeni model za Općinu Ključ je konzervativni godišnji budžet do 100.000 KM, 

s tim da se u drugoj i trećoj godini pokuša osigurati dodatnih 20–40% vanjskih sredstava. Veći 

program je moguć, ali je razumno da prva godina posluži i kao institucionalna proba, kako bi 

se usavršili obrasci, terenska provjera i dinamika refundacije. 

Godina Osnovni budžet Vanjska sredstva Ukupno programa Napomena 

2026 100.000 KM 0–50.000 KM 100.000–150.000 KM pilot godina 

2027 150.000 KM 50.000–100.000 KM 200.000–250.000 KM 
nakon evaluacije prve 
godine 

2028 200.000 KM 50.000–100.000 KM 250.000–300.000 KM jačanje partnerstava 

2029 250.000 KM 50.000–100.000 KM 300.000–350.000 KM moguće proširenje mjera 

2030 300.000 KM 50.000–100.000 KM 350.000–400.000 KM stabilizovan program 

16.1. Prijedlog raspodjele budžeta po mjerama 

Šifra Mjera Predloženi udio Komentar 

P Termoizolacija vanjskih zidova 40% najveći efekat i najveći interes 

P + S Krov / tavan 40% česti i racionalni zahvati 

S Stolarija 5% dobra vidljivost i interes građana 

S Pelet sistemi 5% prijelazna mjera uz pažljiv odabir 

S Toplotne pumpe 5% postepeno povećavati učešće 

P Energetski auditi 5% 
zbog kapitalizacije iz vanjskih 
izvora 

17. Plan komunikacije i informisanja građana 

Program ovakve vrste uspijeva samo ako građani pravovremeno dobiju jasne informacije. 

Jedan od razloga slabijeg odziva na javne pozive često nije nedostatak interesa, nego 

nejasna dokumentacija, bojazan od komplikovane procedure ili uvjerenje da će sredstva dobiti 

samo mali broj unaprijed poznatih korisnika. Zato komunikacija mora biti dio programa, a ne 

naknadna aktivnost. 

Javni poziv treba da je praćen objavom na internet stranici, štampanom mediju i 

organizovanjem info dana/sastanaka. Pored toga, preporučuje se korištenje društvenih mreža 

općine, lokalnih radio stanica, mjesnih zajednica i kratkog vodiča za aplikante u PDF formatu. 

S tim u vezi, potrebna je: 

• objava sažetog vodiča 'Kako aplicirati u 10 koraka'; 

• organizovanje najmanje jednog info dana prije isteka roka za prijavu; 

• objava najčešćih pitanja i odgovora na web stranici općine; 

• jasno komuniciranje tehničkih minimuma i razloga za odbijanje parcijalnih intervencija; 

• transparentna objava rang-lista i rokova za prigovor. 

18. Zaključna razmatranja 

Predloženi program daje Općini Ključ realan i provediv mehanizam da iz lokalnog budžeta 

pokrene sistemsku energetsku obnovu stambenog fonda. Njegova najveća snaga je u tome 

što spaja tri elementa koji često ostaju razdvojeni: političku odluku o javnom interesu 

programa, tehnički strogo definisane mjere i transparentnu administrativnu proceduru od 

prijave do isplate. 

Ovim modelom se pokazuje da lokalna samouprava može uspostaviti operativan okvir koji 

obuhvata izvore finansiranja, JIP strukturu, javni poziv, komisije, tehničke zahtjeve, ugovor i 

refundaciju. Na ovaj način Općina Ključ će uspostaviti vlastiti program uz prilagođavanje 

lokalnoj organizaciji i budžetu. 

Preporuka ovog dokumenta je da Općinsko vijeće usvoji odluku o uspostavljanju 

programa, donese odluku izmjeni budžeta i prihvati dokument kao osnov za rad, a da 

načelnik nakon toga bez odlaganja pristupi donošenju provedbenih akata, formiranju 

JIP i raspisivanju prvog pilot javnog poziva. 

PRILOZI – NACRTI PRATEĆIH AKATA I OBRAZACA 

U nastavku su dati nacrti akata i obrazaca koji prate program. Tekst je pripremljen kao radni 

prijedlog i prije usvajanja treba ga uskladiti sa Statutom Općine Ključ, Poslovnikom Općinskog 

vijeća, budžetskim pozicijama, nazivima nadležnih službi i eventualnim kantonalnim ili 

internim pravilima. 

PRILOG 1 – Nacrt odluke Općinskog vijeća o uspostavljanju Programa 

Na osnovu Statuta Općine Ključ i drugih relevantnih propisa, Općinsko vijeće Općine Ključ, 

na sjednici održanoj ________ 2026. godine, donosi: 

ODLUKU  

o uspostavljanju Programa sufinansiranja mjera energetske efikasnosti u stambenom 

sektoru na području Općine Ključ 

Član 1. 

Ovom odlukom uspostavlja se Program sufinansiranja mjera energetske efikasnosti u 

stambenom sektoru na području Općine Ključ, kao višegodišnji finansijski mehanizam 

podrške građanima za energetsku obnovu postojećih stambenih objekata. 

Član 2. 

Sastavni dio ili obavezni provedbeni dokument ove odluke čini Programa, kojim se uređuju 

prihvatljive mjere, postupak provedbe, uslovi učešća, tehnički zahtjevi, metodologija 

ocjenjivanja, ugovaranje, refundacija i izvještavanje. 

Član 3. 

Program se finansira iz budžeta Općine Ključ, a može se dodatno kapitalizovati sredstvima 

fondova, ministarstava, donatora i drugih domaćih ili međunarodnih izvora. 

Član 4. 

Ovlašćuje se općinski načelnik da donosi provedbene akte potrebne za realizaciju Programa, 

uključujući akte o organizovanju JIP, imenovanju komisija, raspisivanju javnih poziva i 

odobravanju refundacije sredstava u okviru raspoloživog budžeta. 

Član 5. 

Ova odluka stupa na snagu narednog dana od dana objavljivanja u službenom glasilu Općine 

Ključ. 

 

 

 

 

 

NIVO: Općinsko vijeće 

PRILOG 2 – Nacrt odluke načelnika o organizovanju JIP 

Na osnovu Odluke Općinskog vijeća o uspostavljanju Programa (br. xxxx od dana xxxx) i 

ovlaštenja Načelnika, donosi se: 

ODLUKA 

o organizovanju Jedinice za implementaciju programa (JIP) za Program 

sufinansiranja mjera energetske efikasnosti 

Član 1. 

Ovom odlukom organizuje se Jedinica za implementaciju programa (JIP) radi pripreme, 

provođenja, administriranja i praćenja Programa sufinansiranja mjera energetske efikasnosti 

u stambenom sektoru na području Općine Ključ. 

Član 2. 

JIP čine koordinator i članovi iz nadležnih općinskih službi, te po potrebi vanjski stručni 

saradnici. Imenovanje članova vrši se posebnim rješenjem. 

Član 3. 

JIP obavlja poslove pripreme javnog poziva, zaprimanja i administrativne obrade prijava, 

tehničke koordinacije sa komisijama, pripreme ugovora, verifikacije zahtjeva za refundaciju, 

izrade izvještaja i svih drugih poslova potrebnih za realizaciju Programa. 

Član 4. 

Koordinator JIP odgovara za tačnost evidencija, poštivanje rokova i uredno izvještavanje 

načelnika. 

 

 

 

 

 

 

 

 

 

 

 

 

NIVO: Načelnik 

PRILOG 3 – Nacrt rješenja o imenovanju komisije za stručnu ocjenu 

RJEŠENJE 

o imenovanju Komisije za stručnu ocjenu i odabir prijava za sufinansiranje mjera 

energetske efikasnosti 

1. Imenuje se Komisija za stručnu ocjenu i odabir prijava u sastavu:  

• ime i prezime - predsjednik,  

• ime i prezime - član,  

• ime i prezime - zamjenski član i 

• ime i prezime - tehnički savjetnik. 

2. Zadatak Komisije je da provjeri formalnu potpunost prijava, primijeni metodologiju 

bodovanja, sačini preliminarnu i konačnu rang-listu, te zapisnički obrazloži svoje prijedloge. 

3. Članovi Komisije dužni su prije početka rada potpisati izjavu o odsustvu sukoba interesa. 

4. Komisija o svom radu vodi zapisnik i svu dokumentaciju dostavlja JIP. 

 

 

 

 

 

 

 

 

 

 

 

 

 

 

 

 

 

NIVO: Načelnik 

PRILOG 4 – Nacrt rješenja o imenovanju komisije za žalbe 

RJEŠENJE 

o imenovanju Komisije za žalbe po Programu sufinansiranja mjera energetske 

efikasnosti 

1. Imenuje se Komisija za žalbe koja odlučuje o blagovremenim i dopuštenim prigovorima 

izjavljenim na preliminarnu rang-listu i druge radnje određene javnim pozivom u slijedećem 

sastavu: 

• ime i prezime - predsjednik,  

• ime i prezime - član,  

• ime i prezime  - član,  

• ime i prezime - zamjenski član i 

2. Komisija odlučuje u roku utvrđenom javnim pozivom, na osnovu spisa predmeta, a po 

potrebi može zatražiti dodatno očitovanje JIP ili komisije za stručnu ocjenu. 

3. Odluka Komisije za žalbe je konačna u upravnom smislu unutar programa, bez 

prejudiciranja drugih zakonom dopuštenih pravnih sredstava. 

 

 

 

 

 

 

 

 

 

 

 

 

 

 

 

NIVO: Načelnik 

PRILOG 6 – Nacrt zaključka o raspisivanju javnog poziva 

ZAKLJUČAK 

o raspisivanju Javnog poziva za sufinansiranje mjera energetske efikasnosti u 

stambenom sektoru na području Općine Ključ 

1. Raspisuje se Javni poziv za sufinansiranje mjera energetske efikasnosti u stambenom 

sektoru na području Općine Ključ za budžetsku 2026. godinu. 

2. Za realizaciju javnog poziva obezbjeđuju se sredstva u iznosu od ________ KM iz 

budžetske stavke ________. 

3. Tekst javnog poziva, prijavni obrazac, izjava o prihvatanju uslova, metodologija rangiranja, 

nacrt ugovora, obrazac zahtjeva za refundaciju i tehničke smjernice čine priloge ovog 

zaključka. 

4. Zadužuje se JIP da objavi javni poziv na web stranici Općine Ključ i drugim kanalima 

informisanja. 

 

 

 

 

 

 

 

 

 

 

 

 

 
 

 

 

 

 

NIVO: Načelnik 

PRILOG 7 – Nacrt pravilnika / operativnih pravila dodjele sredstava 

PRAVILNIK 

o postupku dodjele i refundacije sredstava u okviru Programa sufinansiranja mjera 

energetske efikasnosti 

Član 1. 

Ovim pravilnikom uređuju se uslovi, način, postupak i dokumentacija za dodjelu i refundaciju 

sredstava u okviru Programa. 

Član 2. 

Sredstva se dodjeljuju po javnom pozivu, na osnovu rangiranja prihvatljivih prijava u okviru 

raspoloživog budžeta. 

Član 3. 

Prihvatljivi troškovi, maksimalni iznosi po mjerama, minimalni tehnički zahtjevi i metodologija 

rangiranja utvrđuju se javnim pozivom i njegovim prilozima. 

Član 4. 

Refundacija se vrši isključivo nakon što korisnik dokaže da je mjera izvedena u skladu sa 

ugovorom i nakon što JIP / komisija izvrši pozitivnu verifikaciju. 

Član 5. 

Općina zadržava pravo da odbije zahtjev za refundaciju ako dostavljena dokumentacija nije 

vjerodostojna, ako radovi odstupaju od ugovora ili ako nisu ispunjeni minimalni tehnički uslovi. 

 

 

 

 

 

 

 

 

 

 
 

 

NIVO: Načelnik 



Općina Ključ | Program sufinansiranja mjera energetske efikasnosti 2026-2030 

Stranica 30 

PRILOG 8 – Nacrt javnog poziva 

JAVNI POZIV 

za sufinansiranje mjera energetske efikasnosti u stambenom sektoru na području 

Općine Ključ 

 

1. Predmet poziva: dodjela sredstava za sufinansiranje mjera energetske efikasnosti na 

postojećim stambenim objektima na području Općine Ključ. 

2. Prihvatljive mjere: P.1, P.2 i P.3 u skladu sa detaljnim uslovima iz priloga javnog poziva. 

3. Pravo učešća: korisnici prihvatljivih objekata koja dostave potpunu prijavu i ispune opće i 

tehničke uslove. 

4. Visina sufinansiranja: do 50% prihvatljivih troškova, uz maksimalne iznose po pojedinim 

mjerama utvrđene pozivom. 

5. Rok za podnošenje prijava: od ________ do ________ godine. 

6. Način dostave: lično ili preporučenom poštom u zatvorenoj koverti sa naznakom naziva 

poziva. 

7. Prilozi uz poziv: prijavni obrazac, izjava o prihvatanju uslova, izjava suvlasnika, lista 

potrebne dokumentacije, metodologija rangiranja, nacrt ugovora, zahtjev za refundaciju i 

tehničke smjernice. 

8. Prigovor: na preliminarnu rang-listu može se izjaviti prigovor u roku od 5 dana od objave 

liste. 

 

 

 

 

 

 
 

 

 

 

 

 

 

NIVO: Načelnik 

PRILOG 9 – Obrasci 

1. PRIJAVNI OBRAZAC: treba da sadrži identifikaciju podnosioca, adresu objekta, vrstu 

objekta, opis postojeće situacije, opis tražene mjere, procijenjenu vrijednost investicije i listu 

dostavljene dokumentacije. 

2. IZJAVA O PRIHVATANJU USLOVA JAVNOG POZIVA: korisnik potvrđuje da je upoznat 

sa uslovima, da su podaci tačni i da dopušta provjeru na terenu. 

3. IZJAVA SUVLASNIKA: daje se kada objekt ili stan imaju više suvlasnika i kada je potrebna 

saglasnost za zahvat. 

4. KONTROLNA LISTA DOKUMENTACIJE: služi JIP i korisniku da provjere da li je prijava 

potpuna. 

 

 

 

 

 

 

 

 

 

 

 

 

 

 

 

 

 

 
 

NIVO: Komisija JIP 

PRILOG 10 – Nacrt ugovora o sufinansiranju 

UGOVOR 

o sufinansiranju mjera energetske efikasnosti u stambenom sektoru na području 

Općine Ključ 

Član 1. 

Predmet ugovora je uređivanje međusobnih prava i obaveza između Općine Ključ i korisnika 

sredstava u vezi sa sufinansiranjem odobrene mjere/mjera energetske efikasnosti na objektu 

korisnika. 

Član 2. 

Korisnik se obavezuje da u roku od ________ dana od potpisivanja ugovora izvede radove 

po odobrenoj mjeru u skladu sa tehničkim zahtjevima i dostavi zahtjev za refundaciju trškova 

sa kompletnom dokaznom dokumentacijom. 

Član 3. 

Općina Ključ se obavezuje da, po uspješnoj verifikaciji, refundira korisniku iznos do 

maksimalno ________ KM, odnosno do ________% priznatih prihvatljivih troškova. 

Član 4. 

Korisnik je dužan omogućiti terensku kontrolu i dostaviti sve dodatne informacije koje JIP ili 

komisija zatraže radi verifikacije. 

Član 5. 

U slučaju netačnih podataka, neusklađene izvedbe ili nenamjenskog korištenja, Općina može 

odbiti isplatu ili tražiti povrat isplaćenih sredstava. 

 

 

 

 

 

 

 

 

 

 
 

NIVO: Načelnik 

PRILOG 11 – Nacrt zahtjeva za refundaciju i odluke o dodjeli sredstava 

ZAHTJEV ZA REFUNDACIJU: korisnik navodi broj ugovora, opis izvedene mjere, datum 

završetka radova i listu priloga: računi, tehnička dokumentacija, atesti, fotografije i broj računa 

za isplatu. 

ODLUKA O DODJELI SREDSTAVA: sadrži pravni osnov, ime korisnika, opis mjere, ukupni 

priznati trošak, procenat sufinansiranja, odobreni iznos i nalog za isplatu. 

IZJAVA O ODSUSTVU SUKOBA INTERESA: potpisuju je članovi komisija i druga lica 

uključena u ocjenjivanje i odlučivanje. 

DODATNI PRILOZI – DETALJNI OPERATIVNI ALATI 

Radi potpune provedivosti programa, uz osnovne nacrte akata preporučuje se korištenje 

sljedećih detaljnih operativnih alata. Oni nisu svi nužno pravni akti, ali značajno smanjuju rizik 

od administrativnih grešaka i olakšavaju godišnje provođenje javnih poziva. 

PRILOG 12 – Detaljna metodologija bodovanja 

Sljedeća matrica predstavlja preporučeni detaljni model bodovanja za prvi javni poziv Općine 

Ključ. Brojevi su radni i mogu se prilagoditi prije objave poziva, ali je važno da ukupna logika 

ostane ista: tehnička opravdanost i energetski efekat nose najveći broj bodova, socijalni 

kriteriji i lokacija služe kao korektiv, a potpuna dokumentacija i spremnost realizacije 

omogućavaju efikasno provođenje. 

Kriterij Opis razrade Bodovi Napomena za komisiju 

Starost objekta objekt građen prije 1980. godine / 1980–2000 / 
poslije 2000. 0–10 stariji objekti u pravilu imaju veći 

potencijal uštede 

Obim zahvata na 
ovojnici 

cjelovit zahvat, djelimično ali funkcionalno cjelovit, 
ograničen zahvat 0–15 ne bodovati tehnički neispravne 

parcijalne mjere 

Kvalitet tehničke 
specifikacije 

jasna i potpuna ponuda sa dokazima / osnovna 
ponuda / nejasna ponuda 0–10 ponuda mora biti uporediva i 

provjerljiva 

Očekivani energetski 
efekat visok / srednji / niži efekat u zavisnosti od mjere 0–15 komisija procjenjuje po vrsti objekta 

i mjeri 

Socijalni status 
domaćinstva 

osjetljive kategorije, višečlana domaćinstva, 
penzioneri 0–10 dokazi prema javnom pozivu 

Spremnost za 
realizaciju kompletna dokumentacija i realan rok izvođenja 0–5 važan kriterij za efikasno trošenje 

budžeta 

Dodatni razvojni 
element npr. kombinovanje više kompatibilnih mjera 0–5 ne smije favorizovati samo skuplje 

prijave 

Lokacija – zona grada po zvaničnoj prostornoj podjeli 0-5 usmjeravanje na uže jezgro grada 

Kod iste ukupne ocjene komisija može primijeniti pomoćna pravila: prednost ima prijava sa 

većim procijenjenim energetskim učinkom, zatim prijava sa nižim priznatim troškom po jedinici 

zahvata, a zatim ranije zaprimljena prijava, ukoliko javni poziv takvo pravilo izričito predvidi. 

PRILOG 13 – Kontrolna lista dokumentacije za prijavu 

Ova lista služi i korisnicima i JIP-u. Preporuka je da se koristi kao obrazac koji je sastavni dio 

prijave. 

Rb Dokument Obavezno Dostavljeno Napomena službe 

1 Popunjen prijavni obrazac DA □  

2 Kopija lične karte podnosioca / osnovni identifikacioni podaci DA □  

3 Dokaz o vlasništvu ili suvlasništvu nad objektom (definisano 
javnim pozivom u ovisnosti od mjere) DA □  

4 Saglasnost suvlasnika, gdje je primjenjivo DA □  

5 Fotografije postojećeg stanja objekta DA □  

6 Predmjer i predračun / ponuda za odabranu mjeru DA □  

7 Tehnička specifikacija materijala ili opreme DA □  

8 Projektna dokumentacija, kada je obavezna DA □  

9 Dokaz o prebivalištu ili izjava o korištenju objekta (definisano 
javnim pozivom u ovisnosti od mjere) DA □  

10 Druga dokumentacija zahtijevana javnim pozivom (npr. odluka 
stanara o ulaganju – što će se definisati javnim pozivom) DA □  

PRILOG 14 – Prošireni prijavni obrazac (predložak) 

Ispod je sadržaj koji treba obuhvatiti prošireni prijavni obrazac. U konačnom Word obrascu 

može se prelomiti u formu sa poljima, ali i kao slobodni obrazac ovaj sadržaj je dovoljan za 

rad. 

I. Podaci o podnosiocu: ime i prezime; JMBG ili drugi identifikacioni broj prema internim 

pravilima; adresa stanovanja; kontakt telefon; e-mail; broj bankovnog računa za refundaciju. 

II. Podaci o objektu: adresa objekta; vrsta objekta (porodična kuća / stan); broj etaža; 

približna godina gradnje; stanje naseljenosti; kratki opis postojećeg grijanja. 

III. Podaci o traženoj mjeri: označiti šifru mjere; opis planiranog zahvata; procijenjena 

površina ili kapacitet; procijenjena vrijednost investicije; naziv ponuđača/izvođača. 

IV. Kratko obrazloženje potrebe: opis problema koje korisnik želi riješiti: hladni zidovi, vlaga, 

neizolovan tavan, dotrajala stolarija, visoki troškovi grijanja i sl. 

V. Izjava podnosioca: potvrđujem da su svi podaci tačni, da sam upoznat sa uslovima 

poziva, da dopuštam terensku provjeru i da prihvatam obavezu dostavljanja dokaza za 

refundaciju. 

PRILOG 15 – Kontrolna lista za zahtjev za refundaciju i terensku verifikaciju 

Rb Stavka provjere Status Napomena kontrolora 

1 Dostavljen zahtjev za refundaciju sa brojem ugovora DA / NE  

2 Dostavljeni računi za materijal/opremu/radove DA / NE  

3 Dostavljeni atesti ili tehnički listovi DA / NE  

4 Dostavljena projektna dokumentacija, gdje je obavezna DA / NE  

5 Fotografije završnog stanja uredne i vjerodostojne DA / NE  

6 Mjera na terenu odgovara onoj iz ugovora DA / NE  

7 Količine i obim zahvata na terenu su vjerovatni i logični DA / NE  

8 Nema očitih odstupanja koja bi zahtijevala dodatno pojašnjenje DA / NE  

9 Predloženi iznos refundacije pravilno obračunat DA / NE  

Kontrolor na terenu treba sačiniti kratak zapisnik sa datumom obilaska, prisutnim licima, 

opisom zatečenog stanja i zaključkom da li preporučuje punu refundaciju, djelimično 

priznavanje ili odbijanje zahtjeva. 

PRILOG 16 – Predlošci pojedinačnih odluka 

1. PREDLOŽAK ODLUKE O ODOBRAVANJU SUFINANSIRANJA NAKON RANG-LISTE 

Na osnovu Odluke o uspostavljanju Programa, Zaključka o raspisivanju javnog poziva i 

konačne rang-liste, donosi se Odluka kojom se korisniku ________ odobrava sufinansiranje 

mjere ________ na objektu na adresi ________ do maksimalnog iznosa od ________ KM. 

2. PREDLOŽAK ODLUKE O DODJELI / REFUNDACIJI SREDSTAVA NAKON 

VERIFIKACIJE 

Nakon izvršene administrativne i terenske provjere utvrđuje se da su radovi izvedeni u skladu 

sa ugovorom, te se korisniku ________ priznaje trošak u iznosu od ________ KM, a 

refundacija odobrava u iznosu od ________ KM. 

3. PREDLOŽAK ODLUKE O ODBIJANJU ZAHTJEVA ZA REFUNDACIJU 

Ukoliko dokumentacija nije potpuna, radovi nisu usklađeni sa ugovorom ili minimalni tehnički 

uslovi nisu zadovoljeni, donosi se odluka o odbijanju zahtjeva uz jasno i pojedinačno 

obrazloženje razloga. 

PRILOG 17 – Godišnji kalendar provedbe programa 

Period Ključne aktivnosti Odgovorni 

Januar – Mart analiza budžeta, priprema akata, revizija tehničkih priloga 
i bodovanja OV, načelnik, JIP, finansije 

April – Maj objava javnog poziva i info kampanja JIP, služba za odnose s 
javnošću 

Maj – Juni prijem prijava i administrativna obrada JIP 

Juni – Juli stručna ocjena, preliminarna lista i prigovori komisije 

Juli – August konačna lista i ugovaranje JIP, načelnik 

August – Novembar realizacija mjera i zaprimanje refundacija korisnici, JIP 

Septembar – Decembar terenske kontrole, isplate i godišnji izvještaj JIP, finansije, komisije 

PRILOG 18 – Najčešća pitanja i preporučeni odgovori za građane 

Pitanje: Da li mogu aplicirati ako je kuća u vlasništvu ili suvlasništvu? 

Odgovor: Ne, jer sufinansiranje je usmjereno samo na objekte kolektivnog stanovanja. 

Pitanje: Da li Općina plaća unaprijed izvođaču? 

Odgovor: Ne. Osnovni model je refundacija korisniku nakon završetka radova i pozitivne 

verifikacije. 

Pitanje: Mogu li dobiti sredstva za pola fasade? 

Odgovor: U pravilu ne, ako takva intervencija ne daje cjelovit i tehnički ispravan efekat 

energetske efikasnosti. 

Pitanje: Šta ako cijena u ponudi poraste? 

Odgovor: Korisnik snosi rizik povećanja cijene iznad maksimalno priznatog iznosa, osim ako 

javni poziv i ugovor drugačije ne predvide. 

Pitanje: Da li mogu sam izvoditi radove? 

Odgovor: Javni poziv treba jasno odrediti da li se prihvataju samostalni radovi ili samo računi 

i dokazi o profesionalnoj izvedbi. 

Pitanje: Kada dobijam novac? 

Odgovor: Nakon što dostavite zahtjev za refundaciju, račune i tehničku dokumentaciju, te 

nakon što JIP / komisija izvrši pozitivnu provjeru. 

PRILOG 19 – Predložak dnevnog reda za info dan/sastanak 

• Predstavljanje programa i budžeta javnog poziva; 

• Ko može aplicirati i koji objekti nisu prihvatljivi; 

• Minimalni tehnički zahtjevi za fasadu, krov, energetske audite te ostale sekundarne 

mjere energetske efikasnosti; 

• Kako popuniti prijavni obrazac i pripremiti priloge; 

• Kako izgleda ugovor i zahtjev za refundaciju; 

• Pitanja i odgovori građana. 

PRILOG 20 – Arhiviranje, evidencije i zaštita dokumentacije 

JIP treba voditi jedinstvenu evidenciju svih prijava sa najmanje sljedećim kolonama: redni 

broj, datum prijema, ime korisnika, adresa objekta, tražena mjera, status formalne kontrole, 

broj bodova, rang, status ugovora, status refundacije i napomena. 

Za svaku prijavu preporučuje se formiranje fizičkog i elektronskog spisa. Elektronski spis treba 

sadržavati skeniranu prijavu, priloge, zapisnike komisije, fotografije, ugovor, zahtjev za 

refundaciju i odluku o isplati. Ovakav sistem je važan zbog internih kontrola, revizije i 

eventualnih budućih donatorskih provjera. 


